
痘診心法要訣 

痘形并證治門上-痘證疏密 

原文 

頭項胸背痘疏吉，手足雖密不為凶，疏兼陽熱須防變，

密若磊落不必驚。 

 

註釋 

頭面清陽元首，頸項管籥咽喉，胸背乃藏府所附，惟稀疏則吉也。至於手足

無甚關係，雖多不為凶也。疏固是順，若見陽證譫妄，大渴大熱，唇舌躁裂，燥

躁不寧，大小便秘等證，此毒壅遏不出，雖疏未為吉也。密固是逆，若鋪排磊落，

大小勻淨，精神寢食二便如常，雖密亦不須驚也。 

 


